VERBAS LIMIARES

En 1996 cumprironse 25 anos da fundacion do Instituto da Lingua Galega. Con este mo-
tivo celebrouse, no mes de setembro, un congreso que tivo un gran nivel de participa-
cion, tanto de asistentes como de inscritos con contribucions de diferente tipo. O pro-
grama cientifico do congreso constaba de conferencias plenarias (10), mesas redondas
(4) e relatorios (194). Os temas deste programa abrangueron a lingua galega en todolos
seus aspectos: historia interna ¢ externa, gramatica, fonética, dialectoloxia, onomastica,
estilistica, semantica, sociolingiiistica, contacto lingiiistico, planificacion (corpus e sta-
tus), didactica, edicién de textos e traballos en curso. En conxunto hai nestas colabo-
racions un corpo moi importante de doutrina que merece ser dada a cofiecer, con mais
razon ainda se temos en conta que a lingua galega non anda ata agora sobrada de
bibliografia en comparanza coas linguas dos arredores ou con outras linguas minoriza-
das con vontade de normalizacion.

Era a nosa intencion pormonos 4 obra de editar todo aquel material ¢ dia seguinte de
rematado o congreso e asi o intentamos. Pero houbo razons que nos obrigaron a de-
moralo. Por unha banda, non sempre todolos autores das colaboracions son o dilixentes
que se espera deles na entrega dos orixinais nin na correccion de probas; por outra parte,
algunhas das colaboraciéns (como as mesas redondas) foron repentizadas diante da
audiencia e foi mester transcribilas e pofielas nun galego gramaticalmente aceptable, e
iso tomou tamén o seu tempo; 0 mesmo maquetado ¢ composicion da obra son laborio-
sos porque esixen o manipulado de moitos textos e moi heteroxéneos, particularmente
aqueles que tefien graficas de moi distintos formatos; houbo que contar tamén coa de-
mora a que os editores se viron forzados por teren simultaneamente outras obrigacions.
E finalmente houbo as dificultades materiais derivadas do custoso da edicion dun texto
coma este que, s6 despois dunha longa peregrinaxe, atopa finalmente acollida no Con-
sello da Cultura Galega.

Unha demora de seis anos na publicacién dun libro pode parecer excesiva; no que
sexa atribuible a nds, como editores, pedimos desculpas 6s colaboradores por lles reter-
mos tanto tempo “no prelo” os seus traballos e agradecemos a sua comprension. En seis
anos, ademais, as cousas avelloan e mesmo caducan. Pero unha das vantaxes que tefien
as investigacions humanisticas ¢ que sempre hai algin piblico para o que non perden
vigor. As noticias que deron Varréon ou Quintiliano sobre a lingua latina hai mais de
2000 anos seguen ainda tendo interese non s6 para o historiografo da lingiiistica latina
sen6n tamén para o latinista en xeral, e mesmo para o romanista ou o historiador da
cultura. Non sabemos cantos Varréons ou Quintilianos haberd entre os colaboradores
destas actas, pero o que é seguro ¢ que, mesmo entre os traballos que nos poidan parecer
mais perecedoiros (como os que se refiren a situacion da lingua nos meses inmedia-
tamente anteriores a setembro de 1996) sempre ha de haber algin dato que, a quen faga
a historia externa da lingua galega, lle ha de ser util. Con tanta razén ou mais seguen
tendo pleno vigor tamén aqueloutros que teorizan ou describen aspectos mais perma-
nentes da lingua, como pode ser a sia fonética, a stia evolucion, o seu léxico ou os seus
textos. Esta € entre outras unha das razons que nos animou a non deixar no esque-
cemento este conxunto de traballos. Hai case cen anos, en outubro de 1906, celebrabase
o Primer Congrés Internacional de la Llengua Catalana organizado por Mn. Alcover.
Aquel congreso marcou un fito na historia da lingiiistica catala porque foi o xermolo
dunha serie de empresas moi importantes. As situacions non son comparables, entre
outras razons porque para noés en 1996 xa habia moitas iniciativas acometidas, unhas
polo propio ILG e outras fora del. Con todo, foi un encontro moi fructifero; e ainda que
os resultados non sexan espectaculares, cremos que valeu a pena celebralo daquela e
dalo agora a cofiecer nestas actas.

No seu lugar (en discursos de inauguracion e clausura, aqui incluidos) demos as
gracias a cantos co seu traballo contribuiron a que o congreso fose un éxito. Queremos
desde aqui volver a manifestar ese agradecemento, e agora facémolo extensivo a cantos
6 longo dos 25 anos (nesta data xa mais de 30) apoiaron coa sua simpatia e xenero-
sidade o Instituto da Lingua Galega. O Consello da Cultura Galega xa colaborara co
ILG na celebracion do congreso; del foi o agasallo 6s congresistas dun estoxo cunhas
cintas e a transcricion en libro de textos orais galegos. O editar agora estas actas queda-
moslle dobremente agradecidos 6 Consello da Cultura.

